
1/
SAIOEN DISEINUA

• Saioan parte hartu duena: Hiritik At
• Saioa dinamizatu duena: Hiritik At
• Saioaren iraupena: 100-120 ordu 

• Helburuak: 
Gaikako tailerrak egitea, HAPOaren diagnostiko-dokumentua aberastuko duen eztabaida 

bultzatzeko eta herritarrek udalerriaren etorkizunari lotutako funtsezko ideiei buruz duten iritzia 
jasotzeko. Ideia hauek hurrengo fasean aztertu eta garatuko dira. Erredakzio-taldeak egindako 
dibulgazio-dokumentuetan oinarrituta, saioaren helburua dokumentu hau baliozkotzea, zalantzan 
jartzea edo hainbat gairi buruzko hausnarketak egitea izango da, hala nola, mugikortasunari, 
espazio publikoari, etxebizitzari, jarduera ekonomikoei... buruz eta, zehatzago, Aurrerakinean 
planteatutako proposamenei buruzkoak. Horretarako, garrantzitsutzat jotzen da, halaber, fase 
desberdinetan egindako partaidetza-tailerren arteko jarraipena bermatzea. Horretarako, interes 
handieneko gaiak identifikatuko dira, edo polarizazio handiena eragiten dutenak, eztabaida 
sortzeko eta horri buruzko iritziak mahai gainean jartzeko. Metodologia landuko den gaira eta 
bizilagunen errealitate sozialera egokituko da. Partaidetza kualitatiboa lortzen saiatuko gara.

• Parte hartzeko deialdia: 
Udalerriko kolektiboak eta taldeak identifikatuko dira (ahal dela, dagoeneko eratuta 

daudenak), eta berariazko deialdia egingo da parte har dezaten. Saio irekietan parte hartzeko 
zailtasun handiena duten pertsonekin ahalegin berezia egingo da, beraien narratiba eta 
diskurtsoa presente egon daitezen; hain zuzen ere, adinekoak, mugitzeko arazoak dituztenak, 
hizkuntza menderatzen ez dutenak... edo parte hartzeko beste oztopo batzuk dituztenak. Udala 
arduratuko da komunikatua egiteaz eta aurreko fasean parte hartu zuten pertsonei dei egiteaz.

      

• Saioetan landu diren gaiak: 
Aurreko fasean egindako parte hartzeko tailerretan bezala, bi saio hauek ere galdera hau 

izango dute gidaritzat:

Mungian nola lor dezakegu denontzat bizigarriagoa izango den etorkizuna?        

Gai bakoitzari buruzko eztabaida eta elkarrizketa aipatutako galdera horretan oinarrituta 
egin beharko dira, fokua Mungiaren etorkizunean jarrita beti;  eta, aldi berean, genero-ikuspegia 
eta dauden beharrizan guztiak kontuan hartuta, ingurumenaren aldetik Mungia herri jasangarria 
bilakatu nahi dela ahaztu gabe.

• Lehenengo saioaren azalpena

• Gaiak
Mugikortasuna, espazio publikoa, ekipamienduak eta herri mailako espazio 
berdeak: hiri lurzorua eta landa lurzorua.

• Saioaren egitura
(10’) Sarrera: saioaren aurkezpena, prozesu parte-hartzailearen testuingurua, 
parte hartzeko mugarrien azalpena eta parte hartzeko bideak. 
(20’) Aurrerakinean proposatzen diren gako nagusiak landuko den gaiari 
dagokionean. 
(60’) Talde dinamika: taldeka identifikatutako beharren betetze-maila baloratuko 
da.
(10’) Itxiera: hurrengo saioaren data gogoratu eta saioan landuko dena labur 
azaldu.

• Helburu zehatza
Parte-hartze tailerren arteko jarraipena bermatzea izango du helburu. 
Aurrediagnostiko fasean herritarrek identifikatutako gabezia, nahi eta 
beharretatik abiatuta baloratuko dira Aurrerakin fasean proposatutako esku-
hartzeak.

Lehenengo saio honen xedea udalerri mailako azterketa eta balorazioa egitea 
izango da. 

• Metodologia 
Beharren betetze-maila eta gogoeta.

Parte-hartzaileak talde txikietan batuko dira eta gai ezberdinak landuko dituzte. 
Aurrediagnostiko-faseko partaidetza-tailerretatik ateratako beharrak identifikatu 
dira, eta parte-hartzaileek horien betetze-maila baloratu beharko dute, 1etik 
5era, hau da, Aurrerakin-dokumentuan proposatutako esku-hartzeek premia 
horiek zenbateraino betetzen dituzten. Betetze-mailaz gain, gai horri buruz 
hausnartzeko eta ekarpenak egiteko aukera izango dute.

Mahai bakoitzean Aurrerakinaren plano ezberdinak izango dituzte euskarri gisa, 
eta 20-30 minutu eskainiko dizkiote gai bakoitzari.

Adibidea: 
MUGIKORTASUNA MOVILIDAD

ESPAZIO PUBLIKOA ESPACIO PÚBLICO

01 30km/h-ko eremuak hedatzea | Ampliar las zonas de 
circulación a 30km/h 1 2 3 4 5
Ekarpenak edo hausnarketak:
Aportaciones o reflexiones:

02 Bidegorri sarea udalerri mailan | Reforzar la red de carril y 
sendas bici en el municipio 1 2 3 4 5
Ekarpenak edo hausnarketak:
Aportaciones o reflexiones:

03 Hirigunean ibilgailu motordunen erabilera gutxitzea | 
Reducir la presencia de vehículos a motor en el centro 1 2 3 4 5
Ekarpenak edo hausnarketak:
Aportaciones o reflexiones:

04 Tren zerbitzua herrira ekartzea | Traer el servicio de tren a 
Mungia 1 2 3 4 5
Ekarpenak edo hausnarketak:
Aportaciones o reflexiones:

05 Aparkaleku gehiago izatea bai periferian zein erdialdean | 
Más aparcamientos en el centro y en la periferia 1 2 3 4 5
Ekarpenak edo hausnarketak:
Aportaciones o reflexiones:

06 Auzoekiko konexioa indartzea | Reforzar la conexión con los 
barrios 1 2 3 4 5
Ekarpenak edo hausnarketak:
Aportaciones o reflexiones:

07 Inguruko herriekiko lotura (Bilbo, Zamudio, Unibertsitatea) | 
Conexión con la comarca (Bilbao, Zamudio, Universidad) 1 2 3 4 5
Ekarpenak edo hausnarketak:
Aportaciones o reflexiones:

09 Konexio seguruak auzoetara (bideak, bidegorriak..) | 
Conexiones seguras con los barrios (caminos, carriles bici...) 1 2 3 4 5
Ekarpenak edo hausnarketak:
Aportaciones o reflexiones:

08 Intermodal berria kokatzea | Nueva intermodal 1 2 3 4 5
Ekarpenak edo hausnarketak:
Aportaciones o reflexiones:

LANDA EREMUAN | EN EL MEDIO RURAL

1/

2/

01 Erdigunea oinezkotzea | Peatonalizar el centro urbano 1 2 3 4 5
Ekarpenak edo hausnarketak:
Aportaciones o reflexiones:

02 Espazio publiko duinak sortzea | Crear espacios públicos 
dignos 1 2 3 4 5
Ekarpenak edo hausnarketak:
Aportaciones o reflexiones:

• Taldean hausnartzeko premiak

1/ MUGIKORTASUNA 
> 30km/h-ko eremuak hedatzea
> Bidegorri sarea udalerri mailan
> Hirigunean ibilgailu motordunen erabilera gutxitzea
> Tren zerbitzua herrira ekartzea 
> Aparkaleku gehiago izatea bai periferian bai erdialdean
> Auzoekiko konexioa indartzea 
> Inguruko herriekiko lotura (Bilbo, Zamudio, Unibertsitatea)
> Intermodal berria kokatzea

Landa eremuan
> Konexio seguruak auzoetara (bideak, bidegorriak..)

2/ ESPAZIO PUBLIKOA
> Erdigunea oinezkotzea
> Espazio publiko duinak sortzea

3/ EKIPAMENDUAK
> Zuzkidura eraikinak berritzea eta handitzea
> Zerbitzu berriak sortzea (hutsik dauden lonjetan: hizkuntza eskola, 
elkarteentzako bilguneak, industria garbia)
> Zerbitzuen deszentralizazioa, ekipamendu sarea sortuz

Landa eremuan
> Auzoetan, komunitatea trinkotzeko, herritarrak elkartzeko guneak sortzea

4/ ESPAZIO BERDEAK
> Hirigunean berdegune gehiago
> Erdigunetik kanpo dauden berdeguneekin lotura hobetzea
> Butroe ibaiaren inguruan aisialdi guneak sortzea

Landa eremuan
> Landaketa autoktonoa sustatzea
> Eremu zehatz batzuk babestea 

• Bigarren saioaren azalpena

• Gaiak
Hirigintza eraldaketarako jarduera estrategikoak

• Saioaren egitura
(10’) Sarrera: taldeen aurkezpena eta saioaren egituraren azalpena
(20’) Aurrerakinean proposatzen diren jarduera estrategiko ezberdinen gako 
nagusiak azaldu 
(60’) Talde dinamika: jarduera estrategikoen balorazioa, parametro batzuen 
arabera
(10’) Itxiera: hurrengo pausuak zeintzuk izango diren azaldu

• Helburua
Parte-hartze tailerren arteko jarraipena bermatzea izango da helburua. 
Aurrediagnostiko fasean herritarrek identifikatutako gabezia, nahi eta 
beharretatik abiatuta baloratuko dira Aurrerakin fasean proposatutako esku-
hartzeak.

Bigarren saio honen xedea eremu ezberdinen azterketa eta balorazioa egitea 
izango da. 

• Metodologia
Jarduketa estrategiko bakoitzaren balorazioa egingo da, parametro batzuen 
arabera. Parte-hartzaileak talde txikietan bilduko dira, eta bi jarduera estrategiko 
aztertu eta baloratuko dituzte. Jarduera estrategiko bakoitza ebaluatzeko 30 
minutu aurreikusten dira. Jarduera estrategiko bakoitza honako parametro 
hauen arabera baloratuko da, besteak beste:

> Jardueraren kokapena
> Loturak
  > Oinezkoentzako loturak
  > Ibilgailu ez motordunentzako loturak
  > Ibilgailu motordunentzako loturak
  > Eremurako sarbideak
> Zerbitzu edo sistemak
  > Aparkalekuak
  > Espazio librea
  > Ekipamenduak
> Etxebizitzak (dauden kasuetan)
  > Kopurua
  > Tipologia
> Industria (dauden kasuetan)

 Parametro bakoitza 1etik 5era baloratuko da, 5 “oso egokia” izanik eta 1 “ez 
da batere egokia”. Zenbakizko balorazioez gain, lan-mahai bakoitzak esparru 
bakoitzeko ekarpenak edo zehaztapenak egin ahal izango ditu.

• Genero ikuspegia, zehar-lerro modura aplikatuta 

Parte-hartzea,  generoaren  ikuspegitik,  ezinbesteko  praktika  da. Izan ere, hirigintza arlora 
emakumeen bizi-esperientzia ekartzen du eta, gainera, andre askok egunerokoan duten egitekoa 
ikusaraztea ahalbidetzen du. Erronka handia da partaidetza-prozesu inklusiboak, integratuak eta 
lotesleak egitea, ahots ugarik eta anitzek pisua izan dezaten. Komeni da parte hartzeko kanal 
eraginkorrak irekitzea espazio publikoaren, zuzkidura-ekipamenduaren eta abarren esparruan 
elementuak edo espazioak definitzeko eta diseinatzeko.

Hirigintzari buruzko begirada feministak zera esan nahi du: hiri-paisaian esku hartu nahi 
bada, parekatu egin behar dira produkzio-mundutik eratorritako eskakizunak eta  erreprodukzio-
munduaren eskaerak. Hau da, haurren, adinekoen edo dibertsitate funtzionala duten pertsonen 
premiak erdigunean jarri behar dira, baina ez subjektu homogeneo gisa, baizik eta beste aldagai 
batzuk kontuan hartuta, hala nola, adina, arraza edo sexu-orientazioa.

Espazio publikoari dagokionez, kontuan hartu beharko dira sarbideak, irisgarritasuna, 
materialak, altzariak, landaredia, argiztapena eta eguzkitzea, ura... eta pertsona guztientzako 
espazio publiko atseginak eta kalitatekoak sortzen laguntzen duten gainerako alderdiak, gogoan 
izanda mendeko pertsonen autonomia eta zaintzaileen askatasuna (gehienak emakumeak) 
sustatu behar direla.

Espazio publikoak erabiltzeko autonomia eta askatasun gisa segurtasun-sentsazioa ulertu 
behar da. Garrantzi handiko aldagaia da, pertsonen mugimenduak baldintzatzen dituena; hala, 
espazio publikoak etsai-girokoak eta besteenak direla iritziz gero, utzi egiten zaio espazio horiek 
erabiltzeari eguneroko bizitzako jarduerak garatzeko. Beraz, segurtasun-pertzepzioa hobetzeko 
neurriak hartu beharko dira, espazio publikoan oztopo arkitektonikoak ezabatuz; adibidez, 
garraio publikoaren geltokiak eraikitzeko material gardenak erabiliz. Era berean, eraikuntzatik 
segurtasun-sentsazio handiagoa bermatzeko aldaketak ere sar daitezke; esate baterako, balkoiak, 
terrazak edo begiratokiak ugaritzeak  kalean gertatzen dena hobeto kontrolatzeko bidea ematen 
du, eta, beraz, ikusiak izaten laguntzen dute. Beste ekimen bat eraikinetako beheko solairuetan 
merkataritza edo ekipamenduak kokatzea da.

Irisgarritasunari  eta,  oro  har,  mugikortasunari  dagokienez,  arreta  berezia  jarri  behar 
da oinezkoentzako loturetan eta, batez ere, ibilgailuek oinezkoen ibilbideekin bat egiten duten 
tokietan, hala nola: garaje-irteerak, aparkalekuetarako sarbideak, bidegurutzeak, bideak 
gurutzatzeko pasabideak eta autobus-geltokiak. Oinezkoentzako ibilbideak seguruak izan daitezen, 
gomendagarria da honakoak kontuan izatea: errepideetan dauden oinezkoen pasabideak, 
zoladura mota, oinezkoentzako sarbideak... Irisgarritasun unibertsalaren, segurtasunaren eta 
garraio publikoaren garapenaren baldintzak hobetzeko jarduerek emakumeen mugikortasuna 
sustatzen dute, emakumeak baitira garraio publikoaren erabiltzaile nagusiak mugikortasun 
jasangarriaren esparruan. Halaber, gomendatzen da azterlan zehatzagoa egitea autobus-
geltokien irisgarritasunari eta espazio publikoarekiko loturari buruz, bai eta iristeko zailtasun 
handienak dituzten eremuekiko konexioa aztertzea ere, hala nola industrialdeekiko konexioa; 
izan ere, garraio publikoaren erabilera sustatzearekin batera, erabilera unibertsal bihurtzen 
lagunduko duten neurriak hartu behar dira-eta.

• Hizkuntza irizpideak
Parte-hartze tailerretan euskara bermatuko da eta, ahal den heinean, lehenetsi egingo 

da. Horretarako, lan-taldeak hizkuntzaren arabera osatzea proposatuko da. Jakina da, bakoitzak 
erosoen sentitzen den hizkuntzan azalduko duela bere burua uneoro.

2/
PARTE-HARTZE DATUAK 

Guztira, 39 pertsonek parte hartu dute bi saioetan, 21ek lehenengo saioan eta 18k 
hurrengoan. HAPO bezalako dokumentu estrategiko bati begira, herritar guztiekiko parte-hartze 
maila ez da nabarmentzekoa, baina parte-hartzearen ohiko zenbakiak dira. Web orriaren bidez 
online parte hartzeko aukera dagoela aipatu behar da, eta bide horrek bat egiten du aurrez 
aurreko prozesuarekin, bertaratzerik izan ez duenari parte hartzeko aukera emanez.

1.saioa: 
 Eguna: martxoak 9, osteguna
 Parte-hartzaile kopurua: 21 pertsona

2.saioa:
 Eguna: martxoak 16, osteguna
 Parte-hartzaile kopurua: 18 pertsona

Genero identitateari dagokionez, emakumezkoen parte-hartzea gizonezkoena baino 
handiagoa izan da, % 51,3 eta % 48,7, hurrenez hurren. Ez dira ohiko datuak; izan ere, % 60-% 
40 izan ohi dugu, emakumeen parte-hartzea txikiagoa izanik; beraz, azpimarratu beharreko 
datua da. Adin-tarteen inguruko ordezkaritzari dagokionez, parte-hartzaileen % 41 61-75 urte 
bitartekoak izan dira, datu hori ere ezohikoa da. Ondoren, 46-60 pertsonen adin-tartea dator, % 
28,2ko parte-hartzearekin; eta horren atzetik 31-45 urte bitartekoen adin-tartea, % 25,6ko parte-
hartzea izan duena. 75 urtetik gorako parte-hartzea oso urria izan da eta 18-30 adin-tartean 
parte-hartze maila nulua izan da. Beraz, udalerriko gazteenak erakartzeko kanal hurbilagoak 

erabili behar direla ondorioztatzen da, baita helduagoentzako kanal irisgarriagoak ere.

martxoak 9
martxoak 16

Emakumea
Gizona
Ez bitarra

18tik beherakoak
18-30
31-45
46-60
61-75
75etik gorakoak

3/
ONDORIO OROKORRAK 

Ondoren, herritarrek aurrerakinaren gainean  egindako ekarpen eta ideiak jaso eta bi 
parte-hartze saioetan jasotako gai ezberdinen inguruko ondorio orokorrak osatu dira.  

/ MUGIKORTASUNA

Mungiako HAPOaren Aurrerapenean planteatutako mugikortasun-sarea kontuan hartuta, 
hegoaldeko ingurabidea da parte-hartze tailerretan eztabaida gehien sortu duen proposamena. 
Ingurumen-inpaktua da kezka gehien sortzen duen gaietako bat. Lehenik eta behin, bide berriak 
hiru aldiz zeharkatzen duelako Butroe ibaia, hiru zubi berri sortuz, eta horietako bat oso luzea. 
Bigarrenik, ingurubide berrirako jada existitzen diren bideak ez erabiltzeagatik, San Martin bidea 
(planoan adierazia) aprobetxatzea proposatuz eta, horrela, zubi bakarra sortuz ibaia zeharkatu 
eta Larrabizkerrerako lotura egiteko. Bi ñabardura horiez gain, uste da sahiesbide berriak 
udalerria konprimitzen duela, eta ikusten da bidegorri bat mozten duela errugbi zelaiaren 
inguruan. Auzotarren beste kezka bat, batez ere gaur egun San Martinen bizi direnena, bide 
berri horrek jasan beharko duen trafiko bolumena da, horrek zarata, kutsadura eta segurtasunari 
dagokionez dakarren guztiarekin.

Nombre de reconocimiento (DN): 
2.5.4.13=Ref:AEAT/AEAT0476/
PUESTO 1/19165/13052021113220, 
serialNumber=IDCES-31599208Z, 
givenName=MANUEL ANGEL, 
sn=GONZALEZ FUSTEGUERAS, 
cn=31599208Z MANUEL ANGEL 
GONZALEZ (R: U42769265), 
2.5.4.97=VATES-U42769265, o=UTE 
MUNGIA GARATUZ, c=ES 
Fecha: 2023.02.08 12:02:55 +01'00'

X

San Martineko bidea

Ibilgailuen trafikoarekin eta 30 km/h-ko guneen hedapenarekin jarraituz, handipena 
baino lehen araua aplikatzea eskatzen da, eta, hala ere, oinezkoentzako hirigune bat sortzea. 
Positibotzat jotzen da Mungiako erdiguneetako eremuetan ibilgailu motordunen presentzia 
murrizteko planteamendua; hala ere, mahai gainean jartzen da pertsona zaharrenek edo 
mugikortasun-arazoak dituztenek izan dezaketen beharra.

Aparkalekuei dagokienez, behin eta berriro agertzen den gaia izanik, ez da eztabaida 
handirik egon. Udalerriko perimetroan disuasioko aparkalekuak proposatzeak ez du eztabaidarik 
sortu, aparkalekuak periferikoak izatearen ideiarekin bat datoz. Geltoki zaharreko eta 
Olentzeroren etxeko aparkalekuak kentzea ere ez da eragozpentzat hartu.

Oso positibotzat jo da Mungiara tren zerbitzua itzultzea. Aldiz, geltoki berriaren kokapenak 
nolabaiteko eztabaida sortu du. Oro har, ez da burugabetzat jo, herrigunetik kanpo dagoela 
uste badute ere. Horregatik, kokaleku zentrikoago batera mugitzeari buruzko ekarpenak eta 
hausnarketak agertu dira, eta, horretarako, “El Castañal” proposatu dute. Mungialdean garraio 
publikoak duen garrantzia azpimarratu da, bai auzoak bai inguruko herriak lotzeko.

Mugikortasunarekin amaitzeko, landa-auzoak lotzen dituzten bideei dagokienez, 
segurtasuna eskatu da. Gaur egun, bizikletak, oinezkoak eta ibilgailu pribatuak nahastu eta 
egoera arriskutsuak sortzen dira. Beraz, konexio horiek behar bezala diseinatzea eskatu da.

/ ESPAZIO PUBLIKOA

Udalerri mailako espazio publikoaren azterketa ez da oso zehatza izan, eta jarduera 
estrategikoak lantzean sakonago baloratuko da. Hala eta guztiz ere, hirigunea oinezkoentzat 
bihurtzea eta oinezkoen eremuan ibilgailu pribatuen presentzia murriztea egokitzat jo da, baita 
elkarrekin lotutako berdeguneetan pasealekuak eta bideak sortzea ere.

Landetxo kaleko parke lineala ere modu positiboan baloratu da, oinez mugitzeko eta 
Mungiako pertsonentzako topagune eta egonaldi gehiago sortzeko proposamena baita.

Hala ere, “El Ferial” berrantolatu beharreko eremutzat jotzen da. Mungiarren ustez, oso 
leku ona da, eta espazio publikoaren berrantolaketa eta proposamena behar ditu. Loradiko 
jarduera estrategikoa, justu ondoan dagoena, oso modu positiboan baloratu da, eta etxebizitzak 
eraikitzeko proposatutako orientazio berria ezin hobea dela ondorioztatu da.

/ EKIPAMENDUAK

Ekipamendu-sarea hirigunean deszentralizatutzat eta itxuraz orekatutzat jo da. Udalerri 
mailan, aldiz, proposamenak falta dira auzo periferikoenetan, landa-eremuan kokatutako 
auzoetan bereziki. Diagnostiko-fasean, herritarren proposamenak oso zehatzak izan dira 
ekipamendu publikoei dagokienez. Hala ere, Aurrerakinak ez ditu erabilerak zehazten, kokapena 
zehaztu arren, estrategia, eraikigarritasun mugarik ez ezartzea eta erabilera zabaleko zuzkidura 
eraikin berriak proposatzea baita. Aurreko fasean gehien agertu zen gaietako bat hutsik edo 
erabilerarik gabe zeuden eraikinak berreskuratu, birgaitu eta erabiltzeko aukera izan zen, ez 
galtzeko eta horiek aprobetxatzeko. Ideia horri dagokionez, beilatoki zaharra eta gaztetxea aipatu 
dira, biak lurzoru urbanizaezinean kokatuak, eta, beraz, zalantza sortzen da HAPOak bi espazio 
horiek berraktiba ditzakeen.

Eremu urbanizaezinetan proposatutako zerbitzuak dira gehien aztertu direnak, batez ere 
udalerriaren hegoaldekoak. Errugbi instalazioa, zaharkituta eta txiki geratu da eta gaur egun 
beste zelai bat erabiltzen ari dira. Mungiako biztanleek egiten duten proposamenetako bat da 
kirol-eremu hori zabaltzea, espazioa iparralderago hedatuz eta hiri-lurzoru bihurtuz; ideia horrek 
zuzenean talka egiten du hegoaldeko sahiesbidearen egungo proposamenarekin, ingurabideak 
eremua zatituko lukeelako,  eta jarraitutasun hori eragotzi.

Azkenik, herritarrek galdetu dute ea zer ekipamendu mota jarriko litzatekeen Atxuriko 
industrialdean. Bestalde, proposatu dute Loradi eta Garraketa arteko eremua, gaur egun 
Osasun Zentroa eta San Isidro Kooperatiba dauden tokia, bizitegirako eta hirugarren sektorerako 
bideratzea, eta bertan espazio publiko duina sortzea, hiri atzekalde gisa gera ez dadin.

Nombre de reconocimiento (DN): 
2.5.4.13=Ref:AEAT/AEAT0476/
PUESTO 1/19165/13052021113220, 
serialNumber=IDCES-31599208Z, 
givenName=MANUEL ANGEL, 
sn=GONZALEZ FUSTEGUERAS, 
cn=31599208Z MANUEL ANGEL 
GONZALEZ (R: U42769265), 
2.5.4.97=VATES-U42769265, o=UTE 
MUNGIA GARATUZ, c=ES 
Fecha: 2023.02.08 12:02:55 +01'00'

/ ESPAZIO BERDEAK

Aurrerakinak espazioak uztartzearen alde egiten du, azpiegitura berde-urdinari garrantzia 
emanez. Proposamen hori positibotzat eta egokitzat jo da Mungiako udalerrirako eta bertako 
biztanleentzat. Aldiz, badira proposamen hauek sor dezaketen inpaktu orokorragatik kezka 
sortzen duten gai batzuk.

Alde batetik, San Martinen jarduketa estrategiko berriak kezka sortzen du daukan 
kokapenagatik, eremu hori mendi-muinotzat hartzen denez, zirraragarria da landa-eremu 
bat dentsitate handiko auzo bihurtzea. Bestalde, Butroe ibaiaren erriberak aisialdirako eremu 
gisa berreskuratzeak poza sortzen du, baita kezka ere, neurri batean; kontserbazioa erabilera 
publikoaren aurretik lehenesteko beharra azaldu da eta, horrela, bisoi europarra bezalako 
espezie babestuen presentzia zainduko da.

Ibaiari eta haren ur-goraldiei dagokienez, urpean gera daitezkeen eremuei emandako 
irtenbidearen azalpen handiagoa eskatu da, eremu jakin batzuetan aplika daitezkeen erabilera 
edo babesei buruz eztabaidatu ahal izateko. Gainera, kota baxuan dauden bideak aipatzen dira 
Butroe ibaiaren ertzetan, eta horiek desagertuko ote liratekeen galdetzen da. Azkenik, lurzoru 
urbanizaezinak babesteari eta bertako espezieak landatzea sustatzeari dagokionez, ez dago 
kexarik, eta proposamen egokitzat jo da.

/ HIRIGINTZA ERALDAKETARAKO JARDUERA ESTRATEGIKOAK

Hirigintza eraldaketarako jarduera estrategikoen egokitasuna baloratu da parametro 
hauen arabera: jardueraren kokapena, jardueraren loturak, aparkalekuak, ekipamenduak, 
espazio libreak, etxebizitzak eta jarduera ekonomikoak. 

Aurrerakinean planteatzen diren jarduera guztien artean, zortzi dira jarduera estrategikotzat 
jo direnak. Horiek banan-banan azaldu eta aztertu dituzte herritarrek. 

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

• ARRU-03 PRADO

Prado gaur egun indarrean dauden arau subsidiarioetatik datorren eremua da. Eremu 
honek erabateko eraldaketa dakar, jarduera ekonomikoa eta espazio berdeak baitira nagusi 
eremu honetan. 

Jarduera honen kokapena egokia dela ondorioztatu da. Eremuaren loturak, ordea, ez dira 
hain modu positiboan baloratu, oinezkoentzako eta ibilgailu ez motordunentzako loturak bereziki. 
Aparkalekuak eta espazio libreak beharrezkotzat hartu dute herritarrek eta aurrerakinak dauden 
beharrei modu egokian erantzuten diela ondorioztatu da.  

Jarduera estrategiko honek Mungian eraldaketa handia dakarkion arren, jarduera 
ekonomikoan garatzeko eremua egokia kontsideratu da parte-hartzaileen arabera.

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

• SUS-06 ATXURI

Atxuri, aurrerakinean proposatu den lurzoru industrial berri bakarra da. Derio-Mungia 
eraldaketa ardatzaren baitan kokatzen da eta, ondorioz, kokapena estrategiko eta egokitzat 
hartu da. Eremuarekiko loturak ere oso modu egokian baloratu dira orokorrean. Ibilgailu ez 
motordunentzako loturak ordea ez dira hain apropostzat jo, ez baita argi ikusten bidegorririk 
iritsiko den eremu horretara. 

Jarduera ekonomikoa edo industria bertan kokatzea egoki baloratu da. Bestalde, inguru 
horretan aparkaleku falta dagoela nabarmendu dute. Ekipamenduetara bideratutako bi 
espazioen definizio mailak eremu horiek modu egokian ez baloratzea ekarri du. 

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

• SUS-03 SARRI

Eremu hau 2014. urtean hasierako onarpeneraino garatu zen planean ere proposatu zen, 
oraingo porposamenean, berriz, ingurumen arazoak direla-eta eremua murriztuta planteatu da. 
Proposamenari, parkina eta futbol zelaia gehitu zaizkio, horrela hiri bilbearen trama osatu, eta 
horrela LH zentruaren handipena ahalbidetzen da. Planteatzen diren zerbitzu eta sistema horiek 
modu egokian baloratu dira. 

Etxebizitza parkeari dagokionez, 182 etxebizitza berri planteatu dira, horietako 136 
babestuak. Kopuruarekin zalantzak adierazi dituzte herritarrek. Aurrerakineko irudietan 
proposatzen diren etxebizitza blokeen tipologiari dagokionez, eraikinek altuera muga izatea 
proposatu da, 4 altuera gehienez. 

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

• SUS-02 LORADI

Eremu hau indarrean dagoen arau subsidiarioetatik datorren lurzoru urbanizagarria da eta 
plan partziala onartuta du aurrera eraman ez den arren. Eremuaren mugaketa apur bat aldatzen 
da, urbanizatuta dauden partzelak kanpoan utzita. Etxebizitzen kopuruari eutsi egiten zaio eta 
parte-hartze saioan ez dira horren alde adierazi. 

Etxebizitza tipologiari dagokionez, lehen planteatzen ziren etxebizitzei buelta eman eta 
beste ardatzean planteatzea oso positiboki baloratu da, zalantzan jarri da, ordea, eraikin horien 
luzera, malda nahiko baitago eraikin luze horrek planteatzeko.

Jarduera estrategiko honetan aurreikusten diren zerbitzu eta sistemek, orokorrean,  
zalantzak sortu dituzte. Tamaina handiko aparkaleku bat planteatu beharko litzatekeela uste 
da, are gehiago anbulategiko aparkalekuaren txikitzea aurreikusten bada. Horri jarraituz, 
proposatzen diren espazio berdeen eskalak eta eremu horien maila ezberdintasunak ere kezkak 
sortu ditu; baita proposatzen diren bi zuzkidura eraikin berriek ere.

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

• SUS-01 GARRAKETA

Kasu honetan ere, indarrean dauden arau subsidiarioetatik datorren lurzoru urbanizagarria 
da eta eremuaren mugaketa aldatu da, urak ezarritako mugak direla eta. Parte-hartzaileek 
kokapena oso ona dela uste dute, baina eremuaren muga horrek kezka sortzen du; 2014ko 
planean bezala, iparralderantza hedatu beharko litzatekeela uste da. 

Proposamen honen helburua hiri bilbea osatzea da. Hori dela eta, kokapena eta 
loturak egokiak dira eta oso ondo baloratu dira. Nabarmentzekoa da oinezko eta ibilgailu ez 
motordunentzako bideen duintasuna, parkearekin eta ibaiarekin mugakide. Planteatzen den 
aparkaleku biguna eta naturalizatua ere oso ondo baloratu da. Aparkalekuak inguruko eraikinean 
eragin dezakeen zaratak kezka sortu du eta hori aztertzeko eskatu da. 

Espazio berde eta ekipamenduei dagokienez, kirol eremu bat gehitzeaz proposatu da, eta 
iparraldean espazio berde handi bat sortzea. 

Proposamenean 86 etxebizitza berri planteatu dira, horietatik 65 babestuak. Etxebizitza 
kopurua zuzen loturik doa eraikinen tipologia eta altuerekin: horrexegatik proposatu dute parte-
hartzaileek eraikinak altuegiak ez izatea. 

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

• ARRU-01 MESA

Mesa ere indarrean dauden arau subsidiarioetatik datorren eremua da. Bere kokapena 
oso apropostzat jo da, bere gain hartzen dituen lurzoruak direla eta. 

Loturek ordea zalantzak sortu dituzte. Alde batetik, herriko taberna eta estankoaren 
alboan dagoen biribilgunea hobetu beharra dagoela uste da, oinezkoentzat irisgarriagoa izan 
dadin. Ibilgailu ez motordunen loturak ere indartu behar direla uste da, ez baitago bidegorririk 
inguru horretan. Hori dela eta, parke berrian, autobia aldamenean bidegorria txertatu daiteke, 
eta bidegorri sarea osatu. Ibilgailu motordunentzako loturak ere hobetu behar direla aipatu da. 
Horretarako, jardueraren iparraldean bide bat gehitzea proposatu da, aparkalekuarekin lotura 
eginez. Hortik intermodalera oinez joatea ahalbidetuko luke horrek. Proposatzen den eremu 
honetara Karmelo Etxegaraitik dagoen sarrera ere hobetu beharra dago. 

Aurrerakinak planteatzen dituen aparkalekuak, Telmo Zarra etxeen parean, gaur egun jada 
aparkalekurako erabiltzen dira; beraz, eremu honetan aparkalekuek sortzen duten arazo handiari 
ez zaio irtenbiedrik aurkitu. Autobiak eragin nagarmena du Mesan, akustikoki, atmosferikoki... 
eta eragin hori nola gutxitu aztertzea eskatu da. 

Mesan ekipamendu gutxiegi planteatzen direla baloratu da, eta espazio berde gehiago, 
haurren jolas parke bat edo kirol ekipamenduak gehitzea proposatu da. Proposamen honek 
403 etxebizitza planteatzen ditu, horietatik 161 babestuak. Herritarrek uste dute babestuen 
portzentaia aldatu eta handiagoa izan beharko litzatekeela. 

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

• SUS-04 SAN MARTIN

Esku-hartze honen garapena planaren aurrerapenaren helburu nagusi eta estrategikoena 
da. Proposamen ausarta da, baina beharrezkotzat jo du aurrerakin dokumentuak, eta lurzoru 
urbanizagarrian proposatzen den bizitegi lurzoru berri bakarra izanik. 

Esku-hartze honek tren geltokirako aukeratutako kokapenari erantzuten dio bereziki. Tren 
geltoki intermodala sortzeko aukera ematen du eta horren inguruan auzo berri bat eraikitzen da. 
Jarduera honen kokapena, bestalde, zalantzan jarri da proposatzen diren lotura eta sarrera berriak 
direla eta. Autoen sarbideak izan dira kezka nagusia. Alde batetik, hegoaldean proposatzen den 
erronda berriak hiri bilbea hegoaldetik moztu egiten duela aipatu da, eta proposatzen diren 
ibilbideak eremu uholdegarriak zeharkatzeagatik sotzen diren hiru zubiek sentsibilitate falta 
dutela. Bestetik, auzorako sarbidea ez da ongi ikusten, autoen joan-etorria areagotu egingo duela 
uste da eta ez da nahikotzat hartzen 600 etxebizitza berri proposatzen dituen auzo batenrako. 

Auzo berri honek, Landetxo bekoa auzoari zentralitatea ematea du helburu. Parte 
-hartzaileen arabera, ordea, Mungiako erdigunera dagoen distantzia ondo neurtu beharko 
litzateke, oinezkoen ibilbideak guztiontzat irisgarriak izan daitezen. San Martinen proposatzen 
den auzorako, etxebizitza kopurua, sahiesbide berria eta geltokia kontuan harturik, aparkaleku 
gutxiegi daudela uste da. Proposatzen den etxebizitza parkearen tipologiak kezka sortu du, 
eraikin horien altuera mugatu beharko litzatekeela uste da, bereziki, bertan gelditzen diren 
egungo eraikinengatik. 

Jarduera estrategiko honen inguruan egindako analisiaren balorazio orokorra, gaka 
bereiztuta, bildu da taula honetan:

• 

JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5

• AD-01 LANDETXO BEKOA / AI-AMU-01 LANDETXO KALEA

Jarduera estrategiko honen helburua Mungiako erdigunea San Martin auzo berriarekin eta 
geltoki intermodalarekin lotzea da. Horretarako, pasealeku berri bat proposatu da, parke lineal 
bat errotondatik Olentzeroren etxeraino. Egun dauden aparkalekuak oinezkotu egin behar dira 
horretarako, eta inguruko eremuetan proposatzen diren aparkaleuek dagoen beharrari behar 
bezala ez erantzuteak kezka sortzen du. 

Pasealeku berriaz gain, zuzkidura jarduera bat ere planteatzen da, hirugarren sektoreko 
eraikin batekin eta aparkaleku eraikin batekin, aurretik aipatutako kezka horiei irtenbidea 
ematen lagunduko bailuke. 

Gaur egun eremu horretan dauden kirol ekipamenduek oso ondo funtzionatzen dutela 
uste da, gazteek asko erabiltzen dituztela. Hori dela eta, proposamen berrian kirol ekipamenduak 
mantentzea proposatu da. 

Jarduera estrategiko honen inguruan egindako analisiaren balorazio orokorra, gaika 
bereiztuta, bildu da taula honetan:

 JARDUERAREN KOKAPENA 1 2 3 4 5

LOTURAK 1 2 3 4 5

ZERBITZUAK, SISTEMAK 1 2 3 4 5

ETXEBIZITZAK 1 2 3 4 5

JARDUERA EKONOMIKOA 1 2 3 4 5




